
సుకవి మనోరంజనము









		
ఘనుఁడౌ శ్రీ జగ్గ కవ్యగ్రణి తనయులఁ దా

గాంచెఁ దిమ్మప్రధానున్

వినుతుండౌ గంగమంత్రిన్ విపుల నృపసభా

విశ్రుత స్వచ్ఛ కీర్తిన్.

	లయగ్రాహి.	
కమ్మవిలుకాని నలతమ్మిచెలికాని చెలు

        వ మ్మొనయు రూపము ఘనమ్మయిన తేజం

బు మ్మఘవ భూరివిభవ మ్మభవ భక్తి కల

        నమ్ము కరుణామృతరసమ్ము చెలువారన్

నెమ్మి కవిచంద్రులకు ముమ్మరముగాగ నిర

        తమ్ము జిగి కుందనపు సొమ్ములును కంఖా

ణమ్ములును నిష్కనికరమ్ములు నొసంగుడు గొ

        నమ్ములకు నిమ్మనఁగఁ దిమ్మవిభుఁ డొప్పున్.

	క.	
కలనైన నన్యభామలఁ

తలఁపఁడు నెల్లపుడు వేడ్కఁ ద్యాగము సేయున్

కులవృత్తి వదులఁ డనృతము

వలుకఁడు తిమ్మ ప్రధానవర్యుం డెపుడున్.

	గీ.	
అతని తమ్ముఁడు గంగరాజాఖ్యుఁ డలరు

జానకీపతి పల్కు లక్ష్మణుని రీతి

నన్నగారన్న వచన మన్నన్న దాట

కెప్పుడును సత్పురుషుఁడు గాఁడె యతండు.

	సీ.	
తన పెదతండ్రి తిమ్మనమంత్రి గారవం

        బునఁ బెంచి శాస్త్రసమూహమెల్ల

నెఱిఁగింపఁ గల విద్యలెల్లను నేర్చి ని

        రంకుశ కవన విఖ్యాతి నొంది

దండకంబులును శతకములు తారక

        బ్రహ్మరామాయణ రమ్యకావ్య

మును రచియించి శంభునకు సమర్పించి

        దనరు వాని నుతింపఁ దరమె కీర్తి

		 ఈ పేజీలో చివరి మార్పు 2 ఆగస్టు 2020న 06:13కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

